
Dia datang bukan dengan kata, 
tapi dengan tenang yang tak disangka. 

Langkahnya sederhana, 
namun entah kenapa dunia terasa berbeza.

Bukan rupa yang menawan rasa, 
tapi cara dia memandang dunia. 

Ada hikmah dalam tutur katanya, 
ada ikhlas dalam diamnya.

Hati ini bergetar perlahan, 
seperti angin menyapa dedaunan 

Bukan kerana cinta yang gila, 
tapi rasa yang sukar dijelaskan, 
tenang, dalam, dan penuh doa.

Aku cuba menafsirkan tanda, 
adakah ini ujian atau anugerahNya? 

Kerana setiap detak yang lahir di dada, 
mengingatkan aku, cinta itu amanah, bukan 

sekadar rasa.

.sHMaka aku biarkan waktu berbicara, 
biar Dia yang menentukan akhirnya. 

Kerana jika benar cinta ini hadir dariNya, 
tak perlu aku kejar, 

ia akan pulang dengan cara yang mulia.

